
1 PERMBLEDHJE 

1.1 Hyrje: 

Burimet natyrore, energjia dhe mjedisi jane kushtet me te rendesishme per mbijetesen e njeriut. Ato jane 

elementet me te rendesishem per zhvillimin e qendrueshem. Me zhvillimin e shoqerise njerezore kerkesat 

per lende te para vijne duke u rritur, nderkohe qe burimet natyrore dhe energjia vijne duke u pakesuar.  

Nga ana tjeter prodhimi i mbetjeve nga konsumi dhe industria perpunuese ka shkaktuar ndotje serioze ne 

mjedis, duke rrezikuar mbijetesen e shume gjallesave. 

Legjislacioni kombetar, direktivat europiane te fushes se mjedisit dhe konventat nderkombetare, ne te cilat 

vendi yne eshte pale, parashtrojne kerkesa qe synojne mbrojtjen e shendetit human dhe mbrojtjen e 

mjedisit si nje te tere.  

Trajtimi i integruar, kërkon zbatimin e politikave ekonomike, sociale dhe mjedisore në një mënyrë të 

përforcuar reciprokisht. Megjithatë, duhet gjetur një ekuilibër midis nivelit te shfrytëzimit të mjedisit dhe 

mbrojtjes së tij. Vonesat në përshtatjen e këtij trajtimi të integruar dhe vazhdimësia me veprimtari, të cilat 

e dëmtojnë së tepërmi mjedisin, rrezikojnë shëndetin publik dhe pakësojë cilësinë e jetës, do të çojnë në 

një rritje të madhe të kostos së përgjithshme te zhvillimit ekonomik. 

 

Objekti i raportit paraprak te Vlerësimit te Ndikimit në Mjedis te projektit “Depozita sipërfaqësore të gazit 
natyror, me vendodhje:ne Fshatin Ahmetaq, Njesa Administrative Preze, Bashkia Vore, Qarku Tirane, ka si 
qellim: 

- përcaktimin, përshkrimin dhe vleresimin e ndikimeve të pritshme mjedisore të zbatimit të 

projektit. 

- propozimin e masave të nevojshme për parandalimin, reduktimin, zbutjen, minimizimin e 

ndikimeve negative ne mjedis. 

1.2 Karakteristikat e projektit, te dhena te pergjitheshme 

Shoqëria “AL-GAZ 2015” Sh.A, me NIPT: L52424020F , me administrator Z. Arjan Shanaj zhvillon aktivitetin 

e tij ne fushen e Tregtim Import -Eksport, Naftes, Gazit dhe Nenproduktet e tyre. Tregtim me shumice te 

gazit te lengshem. Objekti i ketij raporti te Vleresimit te Ndikimit ne Mjedis eshte: Depozita per gaz te 

lengezuar te naftes GLN me kapacitet 2400 m3 . Siperfaqja totale e aktivitetit sipas dokumentit te pronesise 

eshte 15 300 m2 . Zone kadastrale 1006, Nr Pasurie 105/40. Objekti ndodhet ne Fshatin Ahmetaq, Njesia 

Administrative Preze, Bashkia Vore, Qarku Tirane. Kapaciteti total depozitues eshte 2400 m3 dhe perbehet 

nga 14 depozita, ku 11 depozita kane kapacitet prej 150 m3 dhe 3 prej tyre kane nje kapacitet prej 250 m3.   

Pamje satelitore e zones 

 
 

Koordinatat 

 X Y 

1 43 90 997 45 90 295 

2 43 90 979 45 90 376 

3 43 90 766 45 90 332 

4 43 90 825 45 90 271 

S= 15 300 m2,  Zone kadastrale 1006, Nr Pasurie 105/40 

 



 

 

Rr. ”Kavajes”, Pallati “BAJA-BAD”, Kati 11, Ap. 48, Tiranë (Shqipëri) Cel: +355692076779; 

                                                                                          web: www.emcstudio.al 

   

 

Planimetria e objektit 

2 KUADRI LIGJOR, RREGULLATOR PER VNM 

2.1 Qellimi i Vleresimit te Ndikimit ne Mjedis 

VNM eshte nje proces sistematik per te percaktuar dhe vleresuar efektet apo ndikimet ne mjedis te nje 

veprimi apo projekti te caktuar. Ne nje situate normale, ky proces aplikohet perpara se te merret vendimi 

dhe te fillojne angazhimet per realizimin e projektit. Po sidoqofte, dhe ne çdo kohe, efektet sociale, 

kulturore dhe shendetesore jane konsideruar si pjese integrale e VNM. Kujdes i veçante i kushtohet 

praktikave te VNM per te parandaluar dhe minimizuar efektet e mundshme negative te veprimeve te 

ndermarra. 

Qellimi i VNM eshte te: 

 Te jape informacion per vendimmarresit per pasojat mjedisore te studimet e propozuara; dhe 

 Te promovoje zhvillimin miqesor dhe te qendrueshem me mjedisin duke identifikuar masat e duhura 

per permiresimin dhe zvogelimin e ndikimeve ne mjedis 

Reduktimi i ndikimeve ne mjedis arrihet nese nje zhvillim behet i qendrueshem me mjedisin. Keto ndikime 

jane mjaft komplekse, me te medha ne shkalle dhe per me teper shtrijne pasojat e tyre me shume se 10 

vjet me pare ku u fut koncepti i VNM ne vendin tone. Si rezultat, VNM eshte kthyer ne nje vegel kyç per 

vendimarrjen per nje zhvillim te propozuar. 

Ne aspektin nderkombetar, roli i VNM eshte njohur ne Principin e 17 te Deklarates per mjedisin dhe 

Zhvillimin. 

VNM, si nje instrument kombetar duhet te aplikohet per aktivitetet e propozuara te cilat pritet qe te kene 

ndikim negativ ne mjedis dhe jane subjekt i nje vendimmarrje te nje autoriteti kombetar. 

Qellimi dhe objektivat e VNM mund te ndahen ne dy kategori.  

Qellimi i pare, drejtperdrejte, eshte te informoje procesin e vendimarrjes duke identifikuar te 

konsiderueshem potencialet ne mjedis dhe rreziqet e perfitimet e projektit dhe zhvillimit te propozuar.  

Qellimi perfundimtar, afatgjate i VNM eshte te promovoje zhvillimin e qendrueshem duke siguruar qe 

propozimet e projektit nuk minojne burimet natyrore dhe funksionet ekologjike ose mireqenien, stilin e 

jetes dhe jetesen e komunitet si dhe te njerezeve qe lidhen apo varen nga ky projekt ose aktivitet. 

Objektivat afatshkurter dhe te drejtperdrejte te VNM: 

 Permiresim nga pikepamja mjedisore i propozimit dhe projektit;  

 Siguron qe burimet natyrore jane perdorur ne menyren e duhur dhe me efiçence;  

 Identifikon masat e duhura per zvogelimin e ndikimeve te mundshme potenciale te projektt apo 

propozimit; dhe  

 Lehteson informimin e vendimmarresit, duke perfshire vendosjen e termave dhe kushteve 

mjedisore per zbatimin e projketit apo propozimit.  

Objektivat afatgjate te VNM jane:  

 Siguron dhe mbron shendetin e njeriut;  

 Parashikon dhe perjashton ndryshimet e pakthyeshme dhe demtimet serioze te mjedisit;  

 Ruan dhe mbron burimet natyrore, peisazhet e natyres dhe komponentet perberes te  

ekosistemeve; 

 Permireson aspektet sociale te projektit 

 

2.2 Metodologjia e Vleresimit 

Per hartimin e raportit te VNM, porositesi vuri ne dispozicion te hartuesve te raportit materialin teknik, 

inxhinierik dhe juridik. Ky projekt pergatitet me kerkese te investitorit, subjekti “AL-GAZ 2015” Sh.a, si dhe 

jane kryer inspektime ne terren per identifikimin e elementeve mjedisore dhe te biodiversitetit. 

AKM dhe DRM, jane autoriteti kompetent ligjor per te kerkuar, analizuar dhe aprovuar dokumentacionin 

VNM, ku projekti ne vleresim do ti nenshtrohet procedurave te raportit paraprak te VNM-se: 

Tabela: 1:  Kriteret e klasifikimit per procedurat shqiptare te VNM-se 

Kategoria sipas Legjislacionit 

Shqiptar 

Procedura qe Duhet Ndjekur  

(Duke plotesuar Standartet Shqiptare) 

Aneksi i Ligjit 10448, date 

14.07.2011 “Per lejet e mjedisit” 

 

Sipas kerkesave te ligjit Nr 10448, date 14.07.2011 “Per 

lejet e mjedisit”, Shtojca 1 per Lejet e mjedisit të tipave A, 

B dhe C ky aktivitet klasifikohet per paisje me leje 

mjedisore te tipit B. 

Shtojca 1 dhe 2, Ligji Nr.10440, 

date 07.07.2011 “Per Vleresimin e 

Ndikimit ne Mjedis”  

 

 Pergatitja e procedures se raportit Paraprak te VNM-se, 

sipas klasifikimit ne shtojcen Nr. 2, Pika 3.c. 

 Organizimi i konsultimit me publikun, sipas VKM Nr.247, 
datë 30.04.2014 “Për tërheqjen e mendimit te publikut 
në vendimmarrje për mjedisin”. 

 

 

 

 

 

 

 

 

 

 

 

 


















